
PAASISSUTISSIISSUT NAKORSAATIT PUUANNUT ILANNGUSSAQ 

Magnesia DAK, 500 mg, iisartakkat iiuminarsakkat   

Magnesiumoxid 
 

Paasissutissiissut una pingaarutilinnik imalik peqqissaartumik atuaruk. 

 Paasissutissiissut kingorna atorfissaqartilersinnaagakku toqqussavat  

 Allanik apeqqutissaqaruit nakorsaq, nakorsaatilerisoq peqqinnissakkulluunniit sullissisoq alla aperiuk  

 Nakorsaat nakorsap ilinnut nakorsaasiussaraa. Nakorsaat illit nappaammut ersiutinnut assingusumik 
ersiuteqaraluanut ajoqusiisinnaammat, allanut tunniutissanngilat 

 Kingunerluuteqalissaguit matumaniluunniit allassimanngitsunik kingunerluuteqaleruit, nakorsaq, 
nakorsaatilerisoq peqqinnissakkulluunniit sullissisoq alla attavigiuk. Imm. 4 takuuk. 

 Nakorsaatinut ilanngullugu paasissutissiissut nutarterlaaq nittartakkami www.indlaegsseddel.dk  -mi 
atuarneqarsinnaavoq.  

 
Paasissutissiissutip imai 
1. Sunniutaat atorneqarfissaallu 
2. Atulersinnagit ilisimasassat 
3. Atorneqarnissaat 
4. Kingunerluutit 
5. Sumiitinnissaat 
6. Paasissutissat allat 

 
1. Sunniutaat atorneqrfissaallu 
Magnesia DAK anarsaataavoq seernaajaataallunilu. 

 
Magnesia DAK (matuma kingorna Magnesia-mik taaguligassaq) anarsaat/seernaajaat makkununnga nakorsaatitut 
atorsinnaavat: 

• manngertitsinermut 

• aqajaqqukkut ikeqarnermut 

• aqajaqqup inalukkanut ikaarsaarfiagut ikeqarnermut 

• seernaqarpallaarnermut 

• iggissakkut qasilisitsinermut 

• sitsoqinnermut naakkullu qasilisitsinermut 

• iggissap ameraasaagut aseruuttoornermut 

 
Ajornerulissaguit pitsaanerulinngikkuilluunniit nakorsaq attavigiuk. Nakorsap allanut 
nakorsaasiussimasinnaammagu tamatigut nakorsap inassuteqaataa malissavat. 

 
2. Magnesiat nakorsaasiutsinnagit ilisimasassat 

 Magnesiat nakorsaatigissanngilatit: 

• Magnesium akuisaluunniit arlaat saperukkit. 

• Tartulukkuit. 

 
Mianersoqqussutit: 
Nakorsaq oqaluuteqaassavat: 
• Aqajaqqukkut ikeqaruit; Magnesiap nappaatit navianaateqarnerusut  

      arajutsisissinnaammagit 
• Magnesia sivisuumik nakorsaatigukku; Magnesia sivisuumik nakorsaatigalugu timip kalkeqarneranut 

fosforeqarneranullu allannguutaasinnaammat.  

http://www.indlaegsseddel.dk/

Saniatigut allanik nakorsaatitoruit: 
   Allanik nakorsaatitugaqaruit qanittukkulluunniit nakorsaatitorsimaguit nakorsaq 

nakorsaatilerisorluunniit tamatigut ilisimatissavat. Nakorsaatit nakorsap allagartaligarinngisai, nunami 
allami pisiat, nunap pissarititaanik nakorsaasiat, vitaminit sakkortuut, mineraalit nerisanullu 
tapiliuttakkat matumani aamma pineqarput.   
 
Makku arlaannik nakorsaateqaruit nakorsaq oqaluuguk: 

• D-vitamin (calcitriol) 

• antibiotika (ciprofloxacin, lomefloxacin, moxifloxacin, norfloxacin, ofloxacin, tetracyklin) 

• malaariamut nakorsaat (chloroquin) 

• nakorsaatit timip akiuussinnaassusaanut annikillisitsisartut (mycophenolatmofetil) 

• quup aqqutaani qinersikkut (prostata) kræfteqarnermut nakorsaat (estramustin)  

• antabus (disulfiram) 

 
Magnesia-mik iisineq makkunanngalu nakorsaatitorneq nal. akunnerinik marlunnik  akunneqartinneqartariaqarpoq: 

• uummammut nakorsaatit (digoxin, sotalol) 

• tappiorannartunik oqoqarnermut nakorsaatit (itraconazol, ketoconazol) 

• gigteqarnermut nakorsaat (penicillamin) 

• naggussakkut urinsyreqarpallaalernikkut gigteqarnermut nakorsaat (allopurinol) 

• saarngit siggilasunngornerinut nakorsaat (alendronat, etidronat) 

•  iisartakkat inalukkani aatsaat arrortussanngorlugit qallikkat; Magnesiap sunniiinikillisissinnaasarmagit. 

 
Magnesia nakorsaatigilissagukku nakorsaatitukkat makku annertussusaat nalimmassartariaqassapput (nakorsaq 
attavigiuk): 

• nipaallisaat aammut imerpallatitsisartoq (acetylsalicylsyre) 

• Ummammut nakorsaat (flecainid) 

• Tarnikkut nappaammut (mani) nakorsaat (lithium) 

• Sapigaqarnermut nakorsaat (pseudoephedrin) 

• nipaallisaat (diflunisal) 

 
Magnesia aagissaatip sunniunnissaraluanut akornusiisarmat nakorsaatit taakku nal. ak aappaa qeqqa 
akunnilerlugit iineqartariaqarput. 

 
Allanik nakorsaatitugaqarninnik qanittukkulluunniit nakorsaatitorsimaninnik nakorsaq nakorsaatilerisorluunniit 
tamatigut ilisimatitassavat.  
Nakorsaatit nakorsap allagartaligarinngisai, nunami allami pisiat, nunap pissarititaanik nakorsaasiat, vitaminit 
sakkortuut, mineraalit nerisanullu tapiliuttakkat matumani aamma pineqarput.   

 
Magnesiat nerisanut imikkanullu akuliullugit atornissaat: 
Neriffissat nalaani avataaniluunniit Magnesia iineqarsinnaavoq. 

 
Naartuneq milutsitsinerlu 
Nakorsaat sunaluunniit atulersinnagu nakorsaq nakorsaatilerisorluunniit siunersioruk. 

 
Naartuneq: 
Magnesiat naartuninni atorsinnaavatit. 

 
Milutsitsineq: 
Magnesiat nakorsaatigalugit milutsitsisinnaavutit  

Angallannikkut suliffimmilu isumannaallisaaneq: 
Magnesia suliffiup isumannaatsuunissaanut aqqusinermilu isumannaatsumik angalanissamut sunniuteqanngilaq. 

 
 

3. Magnesiat ima atorneqassapput  
Magnesia ilinnut nakorsamit nakorsaasiussaappat, tamatigut nakorsap innersuussutaa malissavat. Nalorniguit 
nakorsaq nakorsaatilerisorluunniit aperiuk. 

 
Annertussusiliuttagaq nalinginnaasoq:  
Inersimasut:  
Manngertitsinermi: pisariaqartitsineq naapertorlugu iisartakkat marluk 
pingasulluunniit  
Aqajaqqup seernaqarpallaarnerani iggissallu ameraasaagut aseruuttoornermi: 
iisartagaq ataaseq marluluunniit pisariaqartitsilernermi 

 
Anarsaatitut sunniunnissaanut imerluarnissat pingaaruteqarpoq. Nal. ak. arfinilinniit arfineq pingasut 
qaangiunneranni anarsaatitaa sunniuttarpoq.  

 
Meeqqat: 
Magnesia nakorsaq isumaqatigiissuteqarfigeqqaarlugu aatsaat meeqqanut 15-it inorlugit ukiulinnut atorsinnaavat. 

 
Tartuluttut: 
Tartuluttuuguit annertussusiliuttagaq annikillisittariaqarsinnaammat nakorsap inassutaa malissavat.  

 
Tingulluttut: 
Nalinginnaasumik annertussusiliunneqartartoq allanngortinneqarneq ajorpoq. Nakorsap inaasutaa malissavat.  
 
Magnesiat ingasaassimagukkit: 
Magnesia-nik paasissutissiami matumani innersuussutaasunit nakorsalluunniit inassutaanit annertunerusunik 
iisisimaguit, peqqiilliortutullu misigisimaguit, nakorsaq, ajoqusersimasunut nakorsiartarfik 
nakorsaatilerisorluunniit attavigiuk.  

 
Ingasaassisimanermut ersiutit tassaapput: meriannguneq, kiinnap aappillernera, qitiusumik sianiuteqarfiit 
anersaartuutillu sunnerneqarnerat, nukilaallineq nukillaarnerlu, tillerit kigaallinerat uummammillu unittoorneq. 
 
Magnesiamik iisinissat puigorsimagukku: 
Iisisimanngitsoralutit marloriaammik iisissanngilatit. 
 
Magnesiat taamatikkukkit: 
Nalorniguit nakorsaq nakorsaatilerisorluunnit aperiuk  
 

 
4. Kingunerluutit 
Magnesia nakorsaatitut allatulli kingunerluuteqarpoq inuilli tamarmik  
kingunerluuteqartitsisanngillat. Navianaatilimmik kingunerluuteqartutut misigiguit Magnesiat unitsikkit 
ingerlaannarlu nakorsiarlutit.  

 
Kingunerluutit naviananngitsut: 
Kingunerluutit nalinginnaasut: nakorsaatitortut 100-it akornanni ataatsip qulillu akornanniittunit 
misigineqartartut: niaqorlunneq, timminneq, nillaaneq, naarlunneq, inuummarlunneq, meriannguneq 
meriarneq. 

Kingunerluutit nalinginnaanngitsut navianaatillit: (nakorsaatitortut 1.000-it akornanni ataatsip qulillu 
akornaniittunit misigineqartartut): Magnesium-imik toqunartuninneq nukillaanganeq, nukillaaneq, uummammik 
unittoroneq (tartuluutilinni). 

 
Kingunerluutinik nalunaarutiginninneq: 
Matumani taaneqanngitsut ilanngullugit kingunerluuteqaruit nakorsaq, peqqissaasoq    nakorsaatilerisorluunniit 
oqaluuttariaqarpat. Illit nammineq ilaquttavilluunniit kingunerluutit Lægemiddelstyrelsimut Axel Heides Gade 1, DK-
2300 København S, nittartagaq:  
www.meldenbivirkning.dk, Email: sst@sst.dk toqqaannartumik nalunaarutigisinnaavaat.  
 
Kingunerluutit nalunaarutiginerisigut nakorsaatip isumannaassusaa pillugu  
paasissutissanik annertunerusunik pissarsiniarnermut ikiuussinnaassaatit. 

 
 
5. Sumiitinnissaat 

    Magnesiat meeqqat inorsillugit inissinneqassapput. 
   Nakorsaatit puuat nalinginnaasoq: immikkut piumasaqaatitaqanngilaq. 
   Toorlugit anillatsittakkat: 30 °C sinnerlugit kissassusilimmiitinneqassanngillat. 
    Atorneqarfissaannut killiliussaq puuani allassimasoq qaammat naareersimappat Magnesiat atorneqassanngillat.  

 
Nakorsaatitukkavit sinneri tamatigut nakorsaataasivimmut tunniuttakkit. Avatangiisit illersorniarlugit nakorsaatit 
sinnerinik kuuffimmut, anartarfimmut eqqaavimmulluunniit igitseqinak.  

 
6. Poortat imartussusaat paasissutissallu allat 
Magnesia iisartakkat iiuminarsakkat, 500 mg akui: 
Nakorsaatitaat: Magnesiumoxid, magnesiumhydroxid-itut akusaq.  
Akui allat: hypromellose (E 464), naatsiat qerattarsaatitaat, magnesiumstearat (E 470b), mikrokrystallinsk 
cellulose (E 460), povidon (E 1201), propylenglycol (E 1520), silica kolloid imermik akoqanngitsoq (E 551) 
talcum (E 553b). 
 
Isikkui poortallu imartussusaat: 
Magnesia DAK iisartagaapput qaqortut ammaloqisaat iiuminarsarlugit qallikkat quppallit. 
Magnesiat DAK 40-nngorlugit, 100-inngorlugit 250-inngorlugilluunniit pissarsiassaapput.  
Annertussutsilli tamakkerlutik pissarsiassaanersut apeqqutaassaaq. 
 
Nioqquteqarnissamut akuersissutilik: 

 Takeda Pharma A/S 
 Dybendal Alle 10 DK-2630 Taastrup 

Tunisassiortoq:  
Takeda Pharma Sp. z o.o. 
12 Ksi^stwa towickiego ST. 
99-420 tyszkowice Polen 
 
Takeda Pharma A/S Langebjerg 1 DK-4000 Roskilde 

 
Paasissutissiissut kingullermik nutarterneqarpoq juli 2016 

